
Systemau Digidol a Data Cysylltiedig: Dull Iechyd y Cyhoedd mewn Gofal Sylfaenol a Chymunedol erbyn 2035
Y Cyfle a'r Risgiau
Mae gan systemau digidol a data botensial enfawr i gefnogi gofal teg a chynaliadwy sy’n canolbwyntio ar yr unigolyn yng Nghymru. Gallant alluogi atal rhagweithiol, cynllunio gwell ar adnoddau, gwasanaethau integredig, gofal mwy personol a gwerthuso’r effaith ar iechyd y boblogaeth.
Ond nid yw technoleg yn niwtral. Os caiff ei weithredu’n wael neu ei lywio gan fuddiannau masnachol yn unig, gall ehangu anghydraddoldebau, erydu ymddiriedaeth a rhoi baich ar staff. Mae dull iechyd y cyhoedd o drawsnewid digidol yn rhoi pobl, atal, a thegwch yn y canol - mae’n sicrhau bod systemau digidol yn gweithio gyda chymunedau, gweithwyr proffesiynol a'r system, ac ar eu cyfer.
Dull Iechyd y Cyhoedd ar gyfer Trawsnewid Digidol
Mae'r dull hwn yn pwysleisio:
· Cysylltedd ar draws gwasanaethau a sectorau; iechyd, gofal cymdeithasol, iechyd y cyhoedd, y sector gwirfoddol.
· Dylunio cymesur a chynhwysol i atal allgáu digidol a lleihau anghydraddoldebau.
· Data fel seilwaith hanfodol sy'n galluogi atal, cynllunio, gofal sy'n canolbwyntio ar yr unigolyn a gwerthuso.
· Gwasanaethau digidol sy'n canolbwyntio ar bobl yn cefnogi gofal perthynol yn hytrach na'i ddisodli.
Mae'n galw am lywodraethu cryf, cyd-ddylunio gyda defnyddwyr, a chysondeb â gwerthoedd cyhoeddus ac â Deddf Llesiant Cenedlaethau'r Dyfodol.
Sut Olwg fydd ar Lwyddiant erbyn 2035
· Mae gan bob un yng Nghymru reolaeth dros ei ddata iechyd a fydd yn ei ddilyn ar draws gwasanaethau.
· Mae gofal yn gydgysylltiedig ac nid yw cleifion bellach yn ailadrodd eu stori ym mhob man cyswllt.
· Mae cymunedau sy’n wynebu’r perygl mwyaf yn cael eu blaenoriaethu drwy ddadansoddeg ragfynegol, ac sy’n galluogi atal wedi'i deilwra.
· Cefnogir gweithwyr proffesiynol gan systemau symlach a defnyddio dangosfyrddau a rennir ac offer deallusrwydd artiffisial i lywio’r broses gwneud penderfyniadau a chydlynu’r gofal.
· Mae'r system ddigidol yn ddibynadwy, yn foesegol, yn gynhwysol, ac wedi'i dylunio ar gyfer cenedlaethau'r dyfodol; nid gallu technolegol ydyw’n unig.

Argymhellion Lefel Uchel 
1. Galluogi Cofnodion a Rennir Di-dor a Diogel
· Archwilio newidiadau deddfwriaethol i statws y Rheolydd Data ar gyfer Contractwyr Annibynnol mewn gofal sylfaenol a chymunedol.
· Datblygu cofnod iechyd a gofal digidol integredig sengl sy'n hygyrch ar draws gofal sylfaenol, eilaidd a chymunedol, gofal cymdeithasol ac iechyd meddwl.
· Sicrhau y gall cleifion gael mynediad at eu cofnodion eu hunain, eu deall a'u rheoli drwy blatfformau fel Ap y GIG a deall ar gyfer beth y mae eu data'n cael ei ddefnyddio. 

2. Adeiladu Llywodraethu Data Moesegol, Tryloyw
· Sefydlu fframweithiau llywodraethu cenedlaethol sy'n blaenoriaethu ymddiriedaeth, diogelwch ac ymgysylltu â'r cyhoedd.
· Cynnal moeseg data clir, tryloywder, mecanweithiau optio allan, ac atebolrwydd ar gyfer deallusrwydd artiffisial a defnyddio data.

3. Mynd i’r Afael ag Anghydraddoldeb Digidol yn Rhagweithiol
· Cyd-ddylunio gwasanaethau gyda grwpiau nad ydynt yn cael eu gwasanaethu’n ddigonol a buddsoddi mewn llythrennedd digidol a chynhwysiant.
· Cynnal dewisiadau nad ydynt yn ddigidol i sicrhau mynediad cyfartal i bawb.

4. Blaenoriaethu Rhyngweithrededd ac Integreiddio
· Gorfodi systemau rhyngweithredol a phlatfformau a rennir ar draws pob sector iechyd a gofal cymdeithasol.
· Rhoi stop ar ddylunio ar wahân - rhaid i gaffael, diwylliant a llifau gwaith alluogi cyflawni integredig.

5. Defnyddio Data ar gyfer Atal, Cynllunio a Gwerthuso
· Normaleiddio ac ymgorffori diwylliant o reoli iechyd y boblogaeth sy'n defnyddio'r data gorau sydd ar gael, wedi'u dadgyfuno (i alluogi dadansoddi yn ôl amddifadedd, ethnigrwydd ac ati) lle y bo modd, er mwyn cynhyrchu mewnwelediadau ar gyfer cynllunio a gwerthuso gwell.
· Buddsoddi mewn data cysylltiedig i gryfhau’r rheolaeth ar iechyd y boblogaeth, dadansoddeg ragfynegol ac ymyrraeth gynnar, yn ogystal â monitro a gwerthuso’r effaith.
· Grymuso timau lleol a Byrddau Partneriaeth Rhanbarthol â data amser real, wedi’u dadgyfuno, ac ystyrlon.

6. Dylunio ar gyfer Anghenion y Staff a Systemau
· Defnyddio deallusrwydd artiffisial ac awtomeiddio i leihau'r llwyth gweinyddol, nid i ychwanegu cymhlethdod.
· Hyfforddi gweithwyr proffesiynol mewn llythrennedd data a sicrhau bod offer digidol yn gwella’r gofal perthynol, nid yn ei rwystro.

7. Cynyddu Effaith y Seilwaith Presennol Gymaint â Phosibl
· Gwneud y defnydd gorau posibl o’r technolegau sy’n bodoli eisoes yn GIG Cymru - dim ailddyfeisio, eu gweithredu’n well.
· Mynd i'r afael â rhwystrau fel oedi wrth gael mynediad at ddata, bylchau mewn hyfforddiant staff, ac integreiddio gwael.

8. Sicrhau cysondeb rhwng y Nodau Digidol a’r rhai Sero Net
· Monitro a lleihau effaith amgylcheddol y seilwaith digidol, yn cynnwys y galw am ynni oherwydd deallusrwydd artiffisial.

9. Ymgorffori Gwerthuso a Dysgu
· Sicrhau bod pob newid digidol a phob newid yn y gwasanaeth yn cynnwys gwerthusiad sy’n defnyddio data i addasu a gwella'n barhaus.

10. Ymgysylltu’r Cyhoedd mewn Llywodraethu a Dylunio
· Cynnal ymgysylltiad rheolaidd a thryloyw â'r cyhoedd i feithrin ymddiriedaeth a datblygu atebion digidol.

